
ISHLAB CHIQARISH KORXONALARIDA MODDIY OQIMNI
BOSHQARISHDA LOGISTIKA XIZMATINI RIVOJLANTIRISHNING
IQTISODIY-TASHKILIY MEXANIZMI

Maxmidov Shirinboy Botirovich
TATU Samarqand filiali o‘qituvchisi

Annotatsiya

Mazkur maqolada ishlab chigarish korxonalarida moddiy oqimni boshgarishda
logistika xizmatini rivojlantirish masalasi, jumladan ishlab chiqarish jarayonida
foydalaniladigan moddiy resurslarni yetkazib berishning usullari, “siljituvchi” va
“tortuvchi” usullar, ulardan ishlab chiqarish korxonalarida moddiy oqimni
boshqarishda foydalanishning o‘ziga xos jihatlari, ishlab chigarish korxonalarida
moddiy resurslarni sexlararo harakati yoritilgan.

Kalit so‘zlar: logistika va ta’minot zanjiri, moddiy oqim, logistika xizmati,
ta’minot-xarid, ombor xo‘jaligi, zaxiralar, transport, ishlab chiqarishga xizmat
ko‘rsatuvchi axborot va tagsimot.

AHHOTAIIUS

B cratee paccMaTpuBarOTCS BOIPOCH Pa3BUTHS JIOTHCTHYECKHX YCIYT B
YIIPaBJICHUN MaTePHUATBHBIMU TTOTOKAMH Ha TTPOU3BOACTBEHHBIX MPEANPHATHIX, B TOM
9UCJIE  METOABl  JIOCTAaBKM  MAaTEepPUAIBHBIX  PECYpCOB,  HCIOJIB3YyEMBIX B
MIPOU3BOJACTBEHHOM TIPOIIECCE, METOMbl «BBITAIKMBAHUS» U  «BBITATHBAHUIY,
OCOOEHHOCTH HX WCIOJB30BAHMS B YIIPABICHUH MaTEepPUAIBHBIMA ITIOTOKAMH Ha
MIPOU3BOJICTBEHHBIX MPEANPUATHSIX, MEXKIIEXOBOE IMEpPEMEIICHUE MaTepHaIbHBIX
PECYpCOB Ha MPOU3BOICTBEHHBIX MPEANPUATUSIX.

KuiioueBbie c¢JioBa: JIOTUCTHKA M IEMOYKA TOCTABOK, MAaTEpUATBHBIM IMOTOK,
JIOTUCTUYECKUE YCIYTU, 3aKyNKH, CKJIAJAUPOBAHUE, PE3EPBbI, TPAHCHOPTUPOBKA,
MIPOU3BOICTBEHHO-CEPBUCHASI HH(POPMAIIUS U pacIpeiesieHue.

Abstract

This article discusses the development of logistics services in material flow
management in manufacturing enterprises, including methods of delivering material
resources used in the production process, “pushing” and “pulling” methods, specific
aspects of their use in material flow management in manufacturing enterprises, and
inter-departmental movement of material resources in manufacturing enterprises.

Keywords: logistics and supply chain, material flow, logistics service,
procurement, warehousing, reserves, transportation, production-serving information
and distribution.

KIRISH

Globallashuv sharoitida ishlab chiqgarish korxonalari raqobatbardoshligini
ta’minlashda logistika xizmatining o‘rni tobora ortib bormoqda. Aynigsa, moddiy
ogimlarni samarali boshqarish, resurslardan oqilona foydalanish, tashish va saglash
xarajatlarini kamaytirish hamda ishlab chiqarish jarayonlarining uzluksizligini
ta’minlashda muhim omil sifatida qaralmoqda. Jahon bozoridagi tezkor o‘zgarishlar,
ragamli texnologiyalarning rivojlanishi hamda ta’minot zanjirlaridagi o‘zgarishlar

logistika xizmatlarining yanada samarali va moslashuvchan bo‘lishini tagozo
qilmoqda.

Yangi O‘zbekiston iqtisodiyoti uchun ham bu yo‘nalish dolzarb ahamiyat kasb
etmoqda. Mamlakatda mahalliy xomashyolarni qayta ishlash, ishlab chiqarish
sanoatini modernizatsiya qilish, eksport salohiyatini oshirish va mahalliy mahsulotlar
raqobatbardoshligini oshirish bo‘yicha keng ko‘lamli islohotlar olib borilmoqgda. Bu
borada “O‘zbekiston-2030” strategiyasida “Mahalliy xomashyo bazasidan samarali
foydalanish va ilg‘or texnologiyalarga asoslangan sanoatni rivojlantirish” magqsadi
belgilangan [1]. Ishlab chiqarish sanoatini rivojlantirishda korxonalarda moddiy
oqimlarni samarali boshqarishga garatilgan iqtisodiy va tashkiliy mexanizmlarni
takomillashtirish alohida o‘rin tutadi. Lekin ko‘plab ishlab chigarish korxonalarida
logistika xizmati hali to‘lagqonli shakllanmagan yoki zamonaviy talablarga javob
bermaydi. Bu esa o‘z navbatida ishlab chigarish korxonalarida ishlab chiqarish
samaradorligiga salbiy ta’sir ko‘rsatmoqda.

Ishlab chigarish korxonalarida logistika xizmatini rivojlantirishning iqtisodiy-
tashkiliy mexanizmini puxta tashkil etish orqali moddiy resurslar harakatini samarali
tashkil etish, ishlab chiqarish xarajatlarini kamaytirish hamda mahsulot yetkazib berish
muddatlarini qisqartirish imkonini beradi. Shu sababli, Yangi O‘zbekistonda ishlab
chiqarish korxonalarida logistika xizmatini rivojlantirish, ushbu sohani chuqur
o‘rganish, tahlil qilish va samarali mexanizmlarni ishlab chiqish nihoyatda muhim
vazifa hisoblanadi.

ADABIYOTLAR SHARHI

Xorijily mutaxassislar tomonidan logistika va ta’minot zanjiri boshqaruvining
nazariy asoslari chuqur o‘rganilgan. Martin Kristofer (2016) tomonidan moddiy
ogimlarni boshqarishda tizimli yondashuvni taklif etgan. Martin Kristofer
tadqiqotlarida asosiy e’tibor xarajatlarni kamaytirish, ombor boshqaruvi, xaridlar va
transport tizimining o‘zaro integratsiyasiga qaratilgan [7].

Ballou o‘z ilmiy tadqiqotlarida logistika tizimining klassik modellari, iqtisodiy
samaradorligi va ularni amalga oshirish mexanizmlarini tadqiq qilgan. Ballou oz
tadqiqotlarida moddiy oqimlarning rejalashtirilishi, prognozlash va baholash usullariga
alohida e’tibor garatgan. Ballou tadqiqotlari ishlab chigarish korxonalarida iqtisodiy-
tashkiliy garorlar qabul qilishda muhim manba bo‘lib xizmat qiladi [4].

Alan Rushton, Fil Croucher va Piter Beyker (2010) tadqiqotlarida ishlab chiqgarish
korxonalarida logistika xizmatlarini tashkil etish va boshqarish tashkiliy tuzilmaga
bog‘liq ekanligi ta’kidlashadi. Ularning fikricha ishlab chiqarish korxonasining ichki
bo‘limlari o‘rtasidagi aniq taqsimlangan vazifalar va mas’uliyatlar logistika xizmati
samaradorligini oshirishda asosiy omil bo‘lib hisoblanadi [2].

K.Oliver va M.Webber moddiy resurslar harakatini tashkil etishda biznesni
boshqarishning integral instrumenti sifatida biznes-logistika konsepsiyasini
shakllantirgan, shuningdek, tagsimlash kanallarida marketing va logistikaning
funksiyalarida sezilarli prinsipial farqlar bo‘lishini ko‘rsatib bergan [5].

Ishlab chiqarish korxonalarida moddiy oqimni boshqarish bir-biri bilan bog‘liq

bo‘lgan ta’minot-xarid, ombor xo°‘jaligi, zaxiralar, transport, ishlab chiqarishga xizmat
_________________________________________________________________________________________________________________|

ko‘rsatuvchi axborot va tagsimot kabilar bilan bevosita bog‘liq. Shuning uchun ishlab
chigarish korxonalarida moddiy oqimlarni boshqarishda logistika xizmatini
rivojlantirishning iqtisodiy-tashkiliy mexanizmida ta’minot-xarid, ombor xo‘jaligi,
zaxiralar, transport, ishlab chiqarishga xizmat ko‘rsatuvchi axborot va tagsimot
kabilarni hisobga olish lozim.

METODOLOGIYA

Ishlab chiqarish korxonalarida moddiy oqimni boshqarishda logistika xizmatini
rivojlantirishning iqtisodiy-tashkiliy mexanizmi mavzusidagi maqolani yozishda
moddiy resurslarni yetkazib berishning siljituvchi va tortuvchi usullari tizimli
yondashuv metodi orqali tadqiq qilingan. Ishlab chiqarish korxonalarida moddiy
resurslarni yetkazib berish jarayoni bilan bog‘liq jihatlar tizimli tahlil, matematik ifoda,
analiz va sintez usullaridan foydalanilgan.

TAHLIL VA NATIJALAR

Ishlab chiqarish jarayonida foydalaniladigan moddiy resurslarni yetkazib
berishning bir nechta variantlari mavjud. Hozirgi zamon ishlab chiqarishida moddiy
resurslarni yetkazib berishning bir nechta variantlari ishlatiladi. Ular orasida bir-
biridan keskin farq qiluvchi ikki variantni ko‘rsatish mumkin.

Birinchi variant. “Siljituvchi tizim” deb nomlanadi. Bu tizimda ishlab chiqarish
shunday tashkil qilinadi. Moddiy resurslar logistik tizimning keyingi bo‘g‘iniga, undan
oldingi bo‘g‘in tomonidan ishlab chiqarish korxonasi markaziy (yuqori) boshgaruv
organi topshirig‘iga asosan yetkazib beriladi. Bunda moddiy resurslar ishlab chiqarish
texnologik zanjirining oldingi bo‘g‘inidan keyingi bo‘g‘inga siljitiladi. Bu variantda
har bir yetkazib berish operatsiyasi uchun oldindan yetkazib berish vaqti belgilanadi.
Har bir yetkazib berilgan moddiy resurs keyingi bo‘g‘in uchun tugallanmagan ishlab
chiqarish zaxirasini tashkil qiladi. Bunday holda tugallanmagan ishlab chigarish
zaxirasi ko‘payib boraveradi. Tugallanmagan ishlab chiqarish zaxirasining ko‘payishi
korxona uchun salbiy holat hisoblanadi (1-rasm).

Talab
Korxona boshqaruvi <
1 ; ! i ]
Xom ashyo o 1-sex v 2-sex n-sex N Yiguv | N
ombori 4 4 => ¥l  sexi => aa)

1-rasm. Ishlab chiqarish korxonalarida moddiy resurslarni yetkazib
berishning siljituvchi tizimi.'

Pastga yo‘naltirilgan strelkalar korxona boshqaruvi tomonidan har bir bo‘lim va
sexga berilgan topshiriglarni, yuqoriga yo‘naltirilgan strelkalar esa topshiriglarning
bajarilish holatini ifodalaydi.

! Muallif ishlanmasi
|

Gorizontal strelkalar oldingi bo‘g‘indan keyingi bo‘g‘inga moddiy resurslarning
yetkazib berilishini ifodalaydi.

Moddiy oqimlarni boshqarishni bu modeli ishlab chigarish an’anaviy usullarda
tashkil etiladigan korxonalar va firmalar faoliyatiga xosdir.

Moddiy oqimlarni boshqarishning ikkinchi varianti “tortuvchi tizim” deb ataladi.
Bu tizimda ishlab chiqarish jarayoni va uning logistikasi shunday tashkil etilganki,
bunda xom ashyo, detallar, butlovchi gismlar, yarim tayyor mahsulotlar, logistik
zanjirning keyingi bo‘g‘iniga avvalgilaridan buyurtmaga asosan, kerakli migdorda va
zarur muddatda berishga asoslangan. Bu usulda moddiy resurslarni oldingi bo‘g‘indan
keyingi bo‘g‘inga yetkazib berishning vaqti gat’1y belgilanmaydi, ya’ni yetkazib berish
jadvali amal qilmaydi. Keyingi bo‘g‘in tomonidan oldingi bo‘g‘inga buyurtma berish
zaxiralar darajasi kritik nuqtaga yetganda amalga oshiriladi. Tortuvchi usul har bir
keyingi bo‘g‘inning texnologik operatsiyani bajarishga tayyor paytida oldingi
bo‘g‘indan moddiy resursni talab qilib olishiga asoslanadi. Bunda markaziy boshgaruv
organi korxona turli ishlab chiqarish sexlari va bo‘limlarining moddiy resurslarni
yetkazib berishga doir garorlar gabul qilish va boshqa ishlariga aralashmaydi, ular
uchun joriy ishlab chiqarish topshiriglarini belgilamaydi. Logistik zanjirdagi har bir
bo‘g‘inning ishlab chiqarish dasturi (hajmi, vaqti, miqdori) undan keyingi bo‘g‘in
buyurtmasiga asosan aniqlanadi. Bu holda boshqaruvning markaziy yoki eng yuqori
organi topshirigni ishlab chigarish texnologik zanjirining eng so‘nggi bo‘g‘iniga
beradi. Eng so‘nggi bo‘g‘in ya’ni yig‘uv sexi berilgan topshiriqni bajarish uchun talab
qilinadigan miqdordagi detallar, gqismlar, yarim tayyor mahsulotlar va komplektlash
jihozlariga bo‘lgan buyurtmani o‘zidan oldingi texnologik bo‘g‘inga yoki bo‘g‘inlarga
beradi va hokazo. Ya’ni logistik zanjirdagi keyingi bo‘g‘in harakatlantiruvchi kuch
sifatida o‘zidan oldingi bo‘g‘inni tortadi yoki yetaklaydi (2-rasm).

Talab
Korxona boshqaruvi <
=
- - - 10°¢ ]
Xom ashyo — I-sex 2-sex : n-sex : Yig uv NS
ombori sexi M

2-rasm. Moddiy resurslarni yetkazib berishning tortuvchi tizimi.'

Yoysimon strelkalar keyingi bo‘g‘inning buyurtmasini, pastga yo‘naltirilgan
strelka ishlab chiqarish topshirig‘ini, gorizontal strelkalar oldingi bo‘g‘indan keyingi
bo‘g‘inga moddiy resurslarning yetkazib berilishini ifodalaydi.

Ushbu tizimda moddiy resurslarni yetkazib berish quyidagicha amalga oshiriladi.
Korxona 10 birlik tayyor mahsulot ishlab chigarish uchun buyurtma olsin. Bu
buyurtmaga asosan korxona boshgaruvi yig‘uv sexiga ishlab chiqarish topshirig‘ini

' Muallif ishlanmasi
|

beradi. Yig‘uv sexi topshiriqgni bajarish magsadida NA,...,NA sexlarga 10 donadan
A, ...,A, detal berish uchun buyurtma beradi. NA,..,NA, sexlar 10 donadan detalni

yig‘uv sexiga berib, 0‘z zaxirasini me’yor darajasida to‘ldirish uchun logistik zanjirda
o‘zidan oldinda turgan NB, ..,NB, sexlarga 10 donadan B, ...,B, andozaga buyurtma

m

beradi. O‘z navbatida NB,..,NB, sexlar 10 donadan andozani NA, ..,NA; sexlarga

berib, zaxiralarini berilgan andozalar miqdori darajasida to‘ldirish uchun xom ashyo
omboriga xom ashyo uchun buyurtma beradi.

Shunday qilib, moddiy oqim keyingi bo‘g‘in tomonidan «tortiladi». Ishlab
chigarish logistik tizimlarida moddiy oqimlarni boshqarishning bunday variantidan,
foydalanganda boshqaruvning yuqori organlari quyi bo‘g‘inlar ishiga behuda
aralashib, ularga xalaqit qilmaydi. Sex va bo‘limlardagi xodimlar sex va ish joyidagi
holatni rahbarlarga nisbatan yaxshi bilganliklari sababli ishlab chiqarish jarayonidagi
muammoli vaziyatlarni tezkorlik bilan va sifatli bartaraf gilish imkoniyatlariga ega
bo‘ladilar.

XULOSA VA TAKLIFLAR

Ishlab chigarish biznesida muvaffaqiyatga erishayotgan ko‘plab chet el
korxonalari moddiy resurslarni yetkazib berishni boshqarishda tamoman yangi
falsafaga asoslangan logistik konsepsiyalardan foydalanmoqda. Bu konsepsiyalarga
JIT (just in time) “o‘z vaqtida”, MRP (material requirements planning) moddiy
resurslarni rejalashtirish va MRP II (manufacturing resource planning) ishlab chiqarish
resurslarini rejalashtirish konsepsiyalari kiradi. JIT konsepsiyasining mohiyati
shundan iboratki, ishlab chiqgarishning uzluksiz jarayonida xom ashyo, materiallar va
boshqa komponentlar o‘z ishlatilish joyiga ularga ehtiyoj tug‘ilgan paytdagina yetkazib
beriladi. Bu konsepsiyaning maqsadi fagat kerakli bo‘lgan xom ashyo, material, yoki
detallarning yetarli miqdorini oz vaqtida, kerakli ish yoki iste’mol joyiga yetkazishdan
iborat.

Faoliyat ko‘rsatayotgan mikrologistik tizimlar mazkur konsepsiyaga asoslanib
yaratilgan va ular quyidagi asosiy xususiyatlar bilan tavsiflanadi:

e xom ashyo, moddiy resurslar, tugallanmagan ishlab chigarish va tayyor
mahsulotlar zaxiralarining minimalligi;

¢ ishlab chiqarish (logistik) sikllarining qisqaligi;

e tayyor mahsulot ishlab chiqarish hajmining va to‘ldiriladigan zaxiralar
miqdorining kichikligi;

e logistik hamkorlarning yetkazib berish jarayonida sifat, miqdor va vaqt
mezonlariga qat’iy rioya qilishligi ular sonining va joylashishining optimalligi.

Ishlab chiqarish logistik tizimining qisqa sikli xom ashyo, materiallar, detallar,
komponentlar, yarim tayyor mahsulotlarni yetkazib beruvchi logistik bo‘g‘inlarning
yig‘uv sexi yaqinida joylashishini taqozo etadi. Korxona oz sonli, lekin yuqori darajada
ishonchli bo‘lgan yetkazib beruvchilarni tanlab, ular bilan hamkorlik qilishga intilishi
lozim. Chunki, yetkazib berishdagi har qanday uzilishlar ishlab chiqarish grafigining
buzilishiga olib kelishi mumkin. Yetkazib beruvchilarning ishonchliligiga bo‘lgan

e’tiborning kattaligini shu misoldan ham bilsa bo‘ladiki, faqatgina ushbu omilning
ta’siri natijasida AQSh va Yevropadagi ishlab chiqaruvchi ko‘pgina korxonalar “O‘z
vaqtida” konsepsiyasini yaponlarga nisbatan 10-15 yil keyin qo‘llay oldilar. Buning
asosiy sababi ushbu mamlakatlarda mahsulot yetkazib beruvchilar bilan munosabatlar
va olib boriladigan ishlar JIT konsepsiyasi talablari darajasida tashkil qilinmagan edi.
Bu konsepsiyaga muvofiq mahsulot yetkazib beruvchilar ishlab chiqaruvchilarning
biznes faoliyatidagi hamkorlariga aylanishlari shart va zarurdir.

Ishlab chiqarish korxonalarida moddiy oqimni boshqarishda logistika xizmatini
rivojlantirishning iqtisodiy-tashkiliy mexanizmini takomillashtirishda quyidagilarga
e’tibor berish magsadga muvofiqdir:

1. Logistika xizmatini ishlab chigarish korxonasining barcha bo‘limlari bilan
integratsiya qilish. Logistika xizmatini mustaqil funksional bo‘lim sifatida ishlab
chiqarish korxonalari tashkiliy tuzilmasiga kiritish lozim. Logistika bo‘limini ishlab
chiqarishni rejalashtirish, xarid qilish, transport va ombor faoliyatlarini
muvofiqlashtiruvchi markazga aylantirish hamda malakali kadrlarni jalb qilish.

2. Ishlab chiqarish korxonalarida moddiy oqim harakatini raqamlashtirish va
avtomatlashtirish. Logistika jarayonlariga zamonaviy axborot tizimlarini ERP, SCM
va WMS kabilarni joriy etish. Ombor boshgaruvi, transport harakati, zaxiralarni real
rejimda nazorat qiluvchi texnologiyalarni tatbiq etish, ichki va tashqi moddiy oqimlar
bo‘yicha ma’lumotlar bazasini yaratish.

3. Hududiy yoki tarmogqlararo ishlab chiqarish korxonalari o‘rtasida
“kooperatsion logistika” tarmog‘ini yo‘lga qo‘yish. Mabhalliy ishlab chiqaruvchilar
o‘rtasida umumiy ombor, birgalikda tashish tizimlarini shakllantirish.

4. Davlat tomonidan qo‘llab-quvvatlash mexanizmlaridan foydalanish. Mavjud
logistika infratuzilma va tashqi savdoga oid imtiyozlardan faol foydalanish, erkin
iqtisodiy zonalar (EIZ) va logistika markazlaridan foydalanish imkoniyatlarini
o‘rganish.

